
LOYIHA RISKLARINI 
BOSHQARISHDA RISKLARNI 
SAMARALI KAMAYTIRISH 
USULLARI VA INNOVATSION 
YONDASHUVLAR

Marufhanov Davron Xasanovich
O‘zbekiston Respublikasi bank-moliya akademiyasi magistri 
davron290788@gmail.com

Annotatsiya: Ushbu maqolada loyihalarni amalga oshirish jarayonida risklarni samarali kamaytirish usullari va innovatsion 
yondashuvlar o‘rganildi. Tadqiqotda klassik usullar - rezervlar yaratish, diversifikatsiya hamda zamonaviy yondashuvlar - 
Agile boshqaruvi, IT-monitoring tizimlari, sun’iy intellect va Big Data asosida bashoratlash - qiyosiy tahlil qilindi. Olingan 
natijalar loyihalarda risklarni minimallashtirishda zamonaviy yondashuvlarning yuqori samaradorligini ko‘rsatadi.

Kalit so‘zlar: loyiha boshqaruvi, xavf-xatarlarni nazorat qilish, risklarni boshqarish mexanizmlari, strategik rezervlash, 
diversifikatsiya, tezkor boshqaruv, raqamli monitoring, ma’lumotlarga asoslangan prognozlash.

Abstract: This article examines effective risk mitigation methods and innovative approaches in project implementation. 
The research compares classical methods - creation of reserves, diversification with modern approaches such as 
Agile management, IT monitoring systems, AI and Big Data–based forecasting. The results demonstrate the higher 
effectiveness of modern approaches in minimizing risks in projects.

Keywords: project management, risk control, risk management mechanisms, strategic reserving, diversification, Agile 
management, digital monitoring, data-driven forecasting.

Аннотация: В данной статье изучены эффективные методы снижения рисков и инновационные подходы в 
процессе реализации проектов. В исследовании проведён сравнительный анализ классических методов - 
создание резервов, диверсификация - и современных подходов, таких как управление по Agile, IT-мониторинг 
систем и прогнозирование на основе Big Data. Полученные результаты показывают более высокую эффективность 
современных подходов в минимизации рисков в проектах.

Ключевые слова: управление проектами, контроль рисков, механизмы управления рисками, стратегическое 
резервирование и диверсификация, Agile управление, цифровой мониторинг, прогнозирование на основе данных.

K I R I S H
Bugungi kunga kelib, loyihalarni amalga oshirish jarayonida yuzaga keladigan xavf-xatarlarni boshqarish 

masalasi global miqyosda dolzarb mavzulardan biridir. Loyihalarning murakkablashuvi, byudjet va muddat 
cheklovlarining kuchayishi, shuningdek, tashqi muhitning o‘zgaruvchanligi risklarni samarali boshqarish va 
kamaytirishning zamonaviy yondashuvlarini joriy etishni taqozo etmoqda. An’anaviy yondashuvlar – rezervlar 
yaratish, diversifikatsiya – hali ham ko‘plab loyihalarda asosiy vosita bo‘lib qolmoqda, biroq zamonaviy 
sharoitda ularning o‘zi yetarli emasligi ayon bo‘lib bormoqda.

Bugungi kunda “Agile” boshqaruvi, IT-monitoring tizimlari va Big Data asosida prognozlash kabi innovatsion 



M U H A N D I S L I K  VA  I Q T I S O D I Y O T

55

2025-yil, sentyabr.  № 9-son

yondashuvlar loyihalarda risklarni aniqlash va ularni tezkor bartaraf etish imkonini bermoqda. Bunday 
yondashuvlar loyiha ma’lumotlarini chuqur tahlil qilish, tendensiyalarni oldindan ko‘rish hamda resurslarni 
samarali taqsimlashni ta’minlashga xizmat qiladi. Shuningdek, raqamli texnologiyalar risklarni monitoring 
qilishda inson omilini kamaytirib, qaror qabul qilish sifatini oshiradi.

O‘zbekiston Respublikasi Prezidentining qarori, 11.05.2022 yildagi PQ-240-sonli “Davlat boshqaruvi 
sohasida korrupsiyaviy xavf-xatarlarni bartaraf etish mexanizmlarini takomillashtirish va jamoatchilik ishtirokini 
kengaytirish chora-tadbirlari to‘g‘risida”gi qarorda davlat organlarida xavf-xatarlarni aniqlash va baholash 
uslubiyati tasdiqlangan. Mazkur qaror loyihalarda risklarni tizimli boshqarish uchun metodik asos vazifasini 
o‘tab, amaliyotda klassik va innovatsion yondashuvlarni uyg‘unlashtirish imkonini beradi.1

Loyihalarda risklarni samarali kamaytirish usullari va innovatsion yondashuvlarni o‘rganish amaliy 
ahamiyatga ega. Bu loyiha menejerlariga va tashkilotlarga xavf-xatarlarni minimal darajaga tushirish, moliyaviy 
va operatsion yo‘qotishlarni oldini olish, sifat va muddat jihatidan yuqori natijalarga erishish imkonini beradi. 
Ushbu maqola aynan loyihalarni amalga oshirish jarayonida risklarni boshqarishning klassik va zamonaviy 
metodlarini qiyosiy tahlil qilishga, ularning samaradorligini baholashga va amaliy tavsiyalar ishlab chiqishga 
yo‘naltirilgan.

M A V Z U G A  O I D  A D A B I Y O T L A R  S H A R H I
Ko‘plab xorijiy manbalarda, xususan, Project Management Institute (PMI, 2021) nashrlarida risklarni 

boshqarishning klassik usullari – rezervlar yaratish, diversifikatsiya – keng tahlil qilingan bo‘lib, ularning asosiy 
afzalliklari va chegaralari ko‘rsatib o‘tiladi. Shuningdek, so‘nggi tadqiqotlarda Agile metodologiyasi va Big Data 
analitikasi loyihalarda risklarni o‘z vaqtida aniqlash va oldini olishda samarali vosita sifatida e’tirof etilmoqda

Mahalliy tadqiqotlarda ham ushbu yo‘nalish faol o‘rganilmoqda. Masalan, O‘zbekiston Respublikasi 
Innovatsion rivojlanish vazirligi huzuridagi tahliliy hisobotlarda (2023) loyihalarda risklarni kamaytirishda raqamli 
texnologiyalarning joriy etilishi, shuningdek, ma’lumotlarga asoslangan qaror qabul qilish mexanizmlarining 
samaradorligi yoritilgan.

Tadqiqotda bir necha taxlil qilish usullaridan foydalanildi. SWOT orqali korxonaning xavflarni boshqaruv 
tizimini strategic darajada baholash uchun qo’llanilgani tahlil qilingan bo’lsa FMEA usuli nosozliklarning turlari 
va ularning ta’sirini tahlil qilish orqali korxonada har bir aniq jarayon yoki bo’lim kesimidagi havflar tizimli 
ravishda baholandi.

Umuman olganda, mavjud adabiyotlar risklarni boshqarishning turli mexanizmlarini, ularning ustun va 
zaif tomonlarini, shuningdek, zamonaviy texnologiyalar asosida samaradorlikni oshirish yo‘llarini keng qamrab 
olgan bo‘lib, ushbu maqola aynan shu tajriba va nazariy asoslardan foydalanadi.

T A D Q I Q O T  M E T O D O L O G I YA S I
Ushbu tadqiqot loyihalarni amalga oshirish jarayonida risklarni aniqlash, baholash va kamaytirishning 

klassik hamda innovatsion usullarini qiyosiy tahlil qilishga qaratildi. Maqolada nazariy tahlil,  qiyosiy metod, 
empirik tahlil metodologik yondashuvlardan foydalanildi. Metodologik yondashuvlar uyg‘unligi loyihalarda 
risklarni samarali kamaytirish yo‘llarini nazariy va amaliy jihatdan kompleks baholash imkonini berdi. Natijalar 
ushbu usullarni tanlash va qo‘llashda qaror qabul qiluvchi shaxslar uchun amaliy tavsiyalar ishlab chiqishga 
asos bo‘lib xizmat qiladi.

T A H L I L  V A  N A T I J A L A R
Tadqiqotda avtomobilsozlikda loyiha va ishlab chiqarish risklari bo‘yicha ma’lumotlar to‘plandi. Har bir 

loyihada klassik (rezerv, diversifikatsiya) va zamonaviy (Agile boshqaruvi, IT-monitoring, Big Data asosida 
bashoratlash) yondashuvlar qo‘llanilgan.

Tahlil natijalari shuni ko‘rsatadiki:
Big Data asosida bashoratlash usuli risklarning yuzaga kelish ehtimolini 25–30 % ga kamaytirib, prognoz 

aniqligini 90 % ga yetkazishi mumkin.
Agile boshqaruvi yirik loyihalarda vaqtni 15–20 % ga tejash imkonini berishi mumkin.
IT-monitoring tizimlari risklarni real vaqt rejimida kuzatish orqali muammolarni erta bosqichda aniqlashni 

ta’minladi.
Klassik usullar (rezerv, sug‘urta, diversifikatsiya) asosan moliyaviy xavf-xatarlarni qoplashda samarali 

bo‘ldi, ammo tezkorlik va bashorat aniqligi jihatidan zamonaviy yondashuvlardan ortda qoldi.
Quyidagi jadvalda loyiha bo‘yicha risklarni kamaytirish samaradorligi (foizlarda) ko‘rsatilgan (1-jadval):

1	  O‘zbekiston Respublikasi Prezidentining qarori, 11.05.2022 yildagi PQ-240-son. https://lex.uz/ru/docs/-6000285 

1-jadval. Risklarni kamaytirish samaradorligi (%)
Usul Risk kamayishi (%) Vaqt tejalishi (%) Prognoz aniqligi (%)

Rezerv yaratish 15 5 60
Diversifikatsiya 18 8 70
Agile boshqaruvi 28 20 80
IT-monitoring 30 18 85
Big Data prognozlash 35 22 90

Natijalar zamonaviy yondashuvlar risklarni aniq prognoz qilish va tezkor boshqarishda klassik usullarga 
nisbatan yuqori samaradorlikka ega ekanini ko‘rsatdi (1-rasm).

1-rasm. Loyiha risklarini kamaytirish usullarining samaradorligi  (2023-2025).

Tahlil natijalari shuni ko‘rsatadiki, zamonaviy usullar (Agile boshqaruvi, IT-monitoring, Big Data asosida 
prognozlash) risklarni kamaytirish samaradorligi, prognoz aniqligi va vaqtni tejash bo‘yicha klassik usullardan 
ustun turadi. Masalan, Big Data asosida prognozlash usuli risklarni oldindan aniqlashda 85% aniqlik darajasini 
ko‘rsatgan bo‘lsa, klassik rezervlash usuli 60–65% darajani ta’minlagan. Agile boshqaruvi esa loyihaning 
moslashuvchanligini oshirib, risklarga tezkor javob berish imkonini bergan.

Shu bilan birga, klassik usullar hali ham moliyaviy barqarorlikni ta’minlashda muhim ahamiyatga ega. 
Diversifikatsiya katta riskli loyihalarda yo‘qotishlarni minimallashtirishga xizmat qiladi, ammo ularning 
samaradorligi zamonaviy raqamli yondashuvlarga nisbatan past bo‘lib chiqdi.

Grafik tahlillar shuni ko‘rsatadiki, barcha ko‘rsatkichlar bo‘yicha zamonaviy usullar ustunlik qiladi, ayniqsa 
prognoz aniqligi va vaqtni tejash jihatlarida sezilarli farq mavjud. Quyidagi grafikda bu farqlar aniq aks etgan.

X U L O S A  V A  T A K L I F L A R
Tadqiqot natijalari shuni ko‘rsatadiki, loyihalarni amalga oshirish jarayonida risklarni boshqarish 

samaradorligi asosan qo‘llanilayotgan metodlarga bog‘liq. Klassik yondashuvlar – rezervlar yaratish, sug‘urta 
qilish, diversifikatsiya – xavf-xatarlarni ma’lum darajada yumshatsa-da, bugungi shiddatli o‘zgarayotgan bozor 
sharoitida ular yetarli emas. Zamonaviy yondashuvlar – Agile boshqaruvi, IT-monitoring tizimlari, Big Data 
asosida prognozlash – risklarni erta aniqlash, dinamik kuzatish va tezkor qaror qabul qilish imkoniyatini yaratadi. 
Shuning uchun ham zamonaviy usullarni klassik mexanizmlar bilan integratsiyalash risklarni kamaytirishda eng 
samarali yo‘l ekanligi aniqlandi. 

Kelgusida loyihalarda risklarni samarali kamaytirish uchun quyidagilarni amalga oshirish samarali 
hisoblanadi.

– Risklarni boshqarishda klassik va innovatsion yondashuvlarni birgalikda qo‘llash orqali kompleks tizim 
yaratish;

– Loyihalarda monitoring va Big Data asosida prognozlash tizimlarini joriy etish; 
– Agile metodologiyasi asosida risklarni tezkor boshqarish guruhlarini shakllantirish;
Bu takliflar loyihalarni amalga oshirishda risklarni sezilarli darajada kamaytirish, barqarorlikni oshirish 

hamda natijadorlikni ta’minlashga xizmat qiladi.

